Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 21ain o Hydref, 2008 yn Y Sefydliad Coffa, Llanrug.

1. Croesawodd ER bawb i’r cyfarfod.
2.
Yn bresennol: Cyngh. Eryl Roberts (ER), Cyngh. Avril Jones (AJ), Cyngh. Hefin Jones (HJ), Cyngh. Meirwen Lloyd (ML), Cyngh. Nan Humphreys (NH), Cyngh. Goronwy Hughes (GH), Cyngh. Alan Pritchard (AP), Cyngh. Rhian Thomas (RhT), Emma Williams (clerc).
Ymddiheuriadau: Cyngh. Meryl Green (MG), Cyngh. Arwel Thomas (AT), Cyngh. Brian Jones (BJ), Cyngh. Delyth Tomos (DT), Cyngh. Clifford Williams (CW), Cyngh. Derfel Jones (DJ).
3. Datgan Buddiant Personol: I’w datgelu fel y maent yn codi.

4. Gwelliannau i Barc Glanmoelyn: 
Adroddodd GH am ddatblygiadau ers y cyfarfod olaf. Dywedodd fod ER, HJ ac yntau wedi cyfarfod ar y safle ac wedi trafod beth a dybient oedd ei angen i’w wneud yno. Aethpwyd ymlaen wedyn i dderbyn prisiau am y gwaith. Cafwyd 2 a penderfynwyd mynd gyda Ioan Williams gan fod gostyngiad yn cael ei gynnig ganddo am wneud y gwaith cyfan sef clirio’r cae a thrwsio’r ffens. Adroddwyd fod y gwaith wedi ei wneud mewn tri diwrnod ac ategodd sawl Cynghorydd eu bod yn hapus iawn gyda’r gwaith a wnaethpwyd. 
Ychwanegodd GH fod rwbel angen ei glirio o’r safle ac y byddai yn cysylltu gyda Cyngor Gwynedd i drefnu bod hyn yn cael ei wneud. Dywedodd hefyd bod angen cryfhau y coedyn ar waelod y ffens ger y fynedfa i’r cae ac y byddai ef yn fodlon gwneud hyn. Yn dilyn y gwaith, mae bylchau yn y gwrych. Dywedodd GH ei fod wedi cysylltu gyda Glynllifon i gael drain i’w llenwi fel rhan o gynllun sydd yn cael ei gynnig gyda chwmni Seren Arian. Dywedwyd eu bod yn cyrraedd fis nesaf – 48 am 28 ceiniog yr un. 

Dywedwyd bod angen ‘top soil’ a cherrig ar y safle, ble mae’r cae yn wlyb – cytunwyd y byddai’r clerc yn mynd at O’Grady yng Nghibyn i drefnu archwiliad o’r safle i weld beth sydd ei angen.

Adroddwyd ei bod yn debygol mai Celtic Windows sydd berchen y wal gyda’r cae chwarae gan ei bod yn debygol o fod wedi ei chodi yr un pryd a’r hen ysgol. Cytunwyd y byddai’r clerc yn cysylltu gyda PC Couling i roddi hwb i’r perchnogion i drwsio’r wal.

Aethpwyd ymlaen i drafod y camau nesaf gyda’r datblygiad. Dywedodd GH y byddai’n syniad cael yr ysgol yn ran o’r drafodaeth. Cytunwyd y byddai’r clerc yn cysylltu gyda’r prifathro i gael adborth gan y plant ac i drefnu cyfarfod cyhoeddus. 

5. Adborth am welliannau i barc chwarae Cwm y Glo:

Cafwyd ymddiheuriadau am absennoldeb BJ a’r pensaer. Adroddwyd fod cyfarfod cyhoeddus wedi ei drefnu ar y trydydd dydd Sadwrn yn mis Tachwedd. 
6. Cadarnhau Cofnodion: Cadarnhawyd y cofnodion. Cynnigwyd gan ML ac eilwyd gan AP. Arwyddwyd copi gan ER. 
7. Materion yn codi o’r cofnodion: Aethpwyd drwy’r cofnodion a dywedodd HJ y byddai’n syniad i ni ysgrifennu at Alun Ffred Jones a Dr Brian Gibbons yn cefnogi y bwriad o atal gwerthiannau tai cyngor yn y dyfodol. Eilwyd hyn gan AP. 
Dywedodd GH ei fod wedi cyfarfod Mr Dafydd Einion Jones ac wedi cerdded llwybr Ogwen gydag ef ble y bu iddynt drafod cynllun i wella’r llwybr a’i wneud yn fwy defnyddiol. Dywedodd fod y cynllun am gostio tua £3,000 gyda’r gobaith i hyn gael ei ariannu ar ôl gwneud cais i Gyngor Gwynedd. Byddai’r cynllun yn cynnwys symud giât mochyn a gwella’r llwybr a’r waliau yn gyffredinol. Cytunwyd y byddai GH yn gyrru’r wybodaeth ymlaen i’r clerc ac y byddai hi wedyn yn ei yrru ymlaen i bawb ar e-byst fel bod pawb yn cael cyfle i ddarllen am gynnwys y cynllun. Dywedodd GH ei fod yn gobeithio y byddai hyn wedi ei wneud erbyn mis Chwefror. 

Dywedodd HJ ei fod wedi cael sgwrs gyda mab yng nghyfraith Ted – a bod y teulu yn ddiolchgar iawn o gael gosod y fainc yn y fynwent er cof amdano. Ategwyd hyn gan AJ a oedd hefyd wedi bod yn siarad gyda aelodau o’r teulu. 

Adroddodd y clerc fod mwy o finiau brown am eu dosbarthu gan Cyngor Gwynedd yn mis Ionawr ym mhentref Llanrug. Os na fydd Rhes Rhuddallt wedi derbyn biniau brown yr adeg hon, dylid cwyno eto. Dywedwyd hefyd bod cŵyn swyddogol wedi ei gwneud am y diffyg biniau cyhoeddus yn Llanrug. 
8.  Llwybrau Cyhoeddus: Gweler pwynt 7 uchod. 
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0461/23/LL: Estyniad llawr cyntaf ar ochr yr eiddo – Bwlch Cottage, Cwm y Glo.
· C08A/0449/23/LL: Codi ystafell haul unllawr ar flaen yr eiddo – Afonwy, Pontrug.

· C08A/0522/23/TR: Ail adeiladu lein – Rhos Ddu, Ffordd yr Orsaf

GWRTHODWYD:

· C08A/0505/23/AM: Codi 1 tŷ fforddiadwy – tir ger Disgwylfa Terrace, Llanrug.

Ceisiadau o’r newydd:

· C08A/0555/23/LL: Codi lolfa haul unllawr ar gefn yr eiddo, 12 Corlan y Rhos, Llanrug. Eisioes wedi ei ganiatau, felly ni gafodd ei drafod.
· C08A/0556/23/LL: Codi porth ar flaen yr eiddo a sied ar ardd gefn yr eiddo – 5 Swn yr Efail, Llanrug: Dim gwrthwynebiad – Cynnig GH, Eilio NH.

· C08A/0585/23/LL: Cais ôl weithredol i estynu cwrtil a chreu mynediad newydd – Ship Cottage, Llanrug. Dywedwyd nad oedd ganddom ddigon o wybodaeth i wneud penderfyniad. 

· C08A/0619/23/LL: Ail godi porth a gosod ffenestri dormer yng nghefn y tô: 5 Mountain View, Llanrug. Dim gwrthwynebiad – Cynnig GH, Eilio AP.

· C08A/0245/23/LL: Dymchwel ac ail adeiladu cwt Band Llanrug. Dangosodd AJ ddiddordeb. Dywedwyd fod y cynllun yn llai na’r un a ddangoswyd o’r blaen. Dim gwrthwynebiad – Cynnig AP, Eilio NH.

10. Cyllideb:
(a) Taliadau – 
Dim.
(b)Derbyniadau: 
Llog banc                £44.17




Ad-daliad TAW    £198.94



Angladdau            £100.00




                  £343.11
(c) Ceisiadau am gymorth: 

· Cronfa Goffa RH Owen, Llanberis. Penderfynwyd gofyn am wybodaeth ariannol gan y gronfa a chael mwy o wybodaeth am sut oedd y bobl ifanc yn elwa o’r gronfa.

· Eisteddfod Genedlaethol yr Urdd, Caerdydd 2009. Penderfynwyd peidio a chefnogi’r cais ond i gefnogi unrhyw gais a dderbynid gan gystadleuwyr lleol yn dymuno teithio i’r Eisteddfod.

· Gisda – Dim gwybodaeth ariannol – wedi gofyn am y wybodaeth yma – heb ei dderbyn hyd yma.
· Eisteddfod bentref. Dywedodd RhT ei bod ar y pwyllgor. Penderfynwyd cyfrannu £300: Cynnig AJ, Eilio AP.
· Eco’r Wyddfa: GH yn datgan diddordeb. Penderfynwyd cyfrannu £600: Cynnig AJ, Eilio ML.
Ch) Adroddiad Ariannol: Cyflwynodd y clerc adroddiad ariannol gyfredol a oedd yn cynnwys y symudiadau a nodwyd yn a) a b) uchod. Derbyniwyd yr adroddiad – Cynnig: AJ, Eilio: GH.
11. Y Fynwent:

i. Diogelwch – Dim.
ii. Cyffredinol: 

· Gweler pwynt 7 uchod  (y fainc goffa). 
iii. Incwm Angladdau – £100.
12. Heddlu: Dywedwyd fod yr heddlu wedi gyrru ebost i’r clerc yn ein hysbysu am y gwaith sydd ei angen i wella ymddangosiad safleoedd bysiau Llanrug. Dywedwyd y byddai cynllun yr heddlu yn clirio’r graffiti ac y byddwn ni ond yn talu am y defnyddiau. Cytunwyd i’r clerc lofnodi’r datganiadau ar ran y cyngor. Darllenwyd llythyr Cyngor Gwynedd am gyflwr trychinebus y safle bws sydd y tu allan i flaen yr Ysgol Gynradd. Penderfynwyd cysylltu gyda’r adran drafnidiaeth i ofyn os yw bysiau yn stopio yno gan fod ambell i gynghorydd yn credu efallai nad oedd bysiau yn stopio yno bellach cyn gwario arian i’w wella.  
13. Gwerthiant Pwll Moelyn: Dywedodd y clerc ei bod wedi derbyn siec am £11,500 am y gwerthiant i Mr a Mrs Roberts a bod yr ail werthiant bron a chael ei gwblhau. Adroddodd GH ei fod wedi cysylltu gyda banc Nat West am arian yr elusennau – tua £30,000. Roedd y banc wedi addo gyrru’r arian atom ond nid oedd yr arian wedi cyrraedd hyd yma. 
14. Materion gan y Cynghorwyr:

a) Am fod y cynllun i adeiladu tai dros y ffordd i garej Hafod wedi ei wrthod, penderfynwyd anfon llythyr i Adran Iechyd a Diogelwch Cyngor Gwynedd i ofyn wrth y perchennog am dacluso’r safle a’i wneud yn fwy diogel.
b) Trafodwyd y diffyg biniau yng nghae chwarae Nant y Glyn. Dywedwyd bod cŵyn swyddogol wedi ei wneud gyda Chyngor Gwynedd.
c) Cafwyd anfoneb am y gwaith a wnaethpwyd gan Ioan Williams yng nghae chwarae Glanmoelyn. Penderfynwyd ei thalu.
ch)
Holodd AP os oedd ateb wedi dod i’r llythyr a anfonwyd i gael mesuriadau ‘traffic calming’ o flaen ysgol gynradd Cwm y Glo. Nid oedd ateb wedi cyrraedd felly penderfynwyd cysylltu eto gyda Chyngor Gwynedd. 
d)
Penderfynwyd gofyn wrth Cyngor Gwynedd am finiau i ddal baw cŵn ym mhentref Llanrug. 
ad) Dywedodd AJ am broblem gyda dŵr budr yn codi yng Ngwm y Glô – ger Brynrefail. Dywedodd fod deiseb yn cael ei arwyddo ar hyn o bryd yn gofyn i’r afon gael ei glanhau eto. Gofynnodd os y byddai’r cyngor cymuned yn cefnogi’r ddeiseb. Penderfynwyd cysylltu gyda Asiantaeth yr Amgylchedd.
15. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Cyfarfod blynyddol gyda chynghorau Arfon – dydd Mercher 12fed o Dachwedd am 6:30: Gwahoddiad i’r clerc a 2 gynghorydd. Holiadur i’w gwblhau i drafod y ddogfen ‘Cymuned ar y Cyd’. Dywedodd GH y byddai’n mynychu.
Cyfadran yr Amgylchedd:

· Llythyr yn cadarnhau nad oes gorchymyn gwarchod coed ar unrhyw goeden ym Mhontrug.
· Hysbysiad fod apêl wedi ei wneud yn erbyn gwrthod cais C08A/0095/23/LL – Newid defnydd ar safle Marconi, Ceunant.

· Lloches bws o flaen yr ysgol gynradd angen ei atgyweirio a gosod arwydd newydd: Trafodwyd ym mhwynt 12 uchod.

· Ymateb i’r llythyr a yrrwyd am y llwybrau cyhoeddus (ar gais yr is bwyllgor llwybrau).

· Llythyr gan Mrs Pat Jones – Swyddog Llwybrau diogel i’r ysgol yn ein hysbysu o waith i’w wneud i wella diogelwch plant yn teithio i ysgol Cwm y Glo, ac yn gofyn os caiff fynychu ein cyfarfod nesaf. Cadarnhawyd y byddai yn mynychu ein cyfarfod nesaf ym mis Tachwedd.

· Hysbysiad o waith ar draeniau Glanffynnon, Llanrug yn ystod mis Hydref.
(b) Eraill:

(i)
Prifysgol Bangor – Gwybodaeth am Ganolfan y Celfyddydau. Dangoswyd y cynlluniau i bawb.
(ii) 
Gwahoddiad i Fforwm Gwynedd – Gwynedd ar y cyd, 21ain o Hydref (Heb gyrraedd tan 16eg o Hydref). 
(iii)
Anfoneb gan Pat McGuinness - £2,640. Penderfynwyd ei dalu.
(iv) Hysbysiad o ad-daliad TAW o £198.94.

(v) Anfoneb gan Dell am inc £46.98. Cytunwyd i’w dalu.
(vi)
Cŵyn gan Eglwys Sant Mihangel. Penderfynwyd gofyn wrth DWT am edrych am hwn gan nad oedd neb yn sicr iawn o’r cytundeb gyda’r Eglwys.
(vii) Hywel Williams AS – Ceisio trefnu cyfarfod gyda’r cynghorau am adeiladu carchar ar hen safle Ferodo. Llythyr wedyn yn cynnig nôs Wener, 17eg o Hydref. Yn anffodus, neb wedi gallu mynychu.
(viii) Llythyr gan Ruth Rowlands, Tegfan, Ffordd yr Orsaf yn gwrthwynebu i gais y siop sglodion i ymestyn yr oriau agor. Gan nad oeddym wedi derbyn y cais i’w drafod, penderfynwyd peidio ag ymateb i hyn. Ond, dywedwyd bod arwydd newydd wedi ei osod yn beryglus ar y palmant y tu allan i siop Premier i hysbysebu’r siop sglodion. Penderfynwyd gyrru llythyr i’r adran Briffyrdd yn gofyn i symud yr arwydd gan ei fod yn beryglus ar y palmant ac mor agos i’r ffordd. 
(ix) Cynulliad Cenedlaethol Cymru: Llyfryn ‘Arweiniad i Gynghorau Cymuned a Thref yng Nghymru’.

16. Materion Brys: 
· Penderfynwyd y byddai’r clerc yn drafftio ein gofynnion ar gyfer prisiad i’w trafod mewn cyfarfod yn y dyfodol.
· Penderfynwyd ail-benodi DJ fel ein cynrychiolydd ar fwrdd llywodraethwyr Ysgol Gynradd Llanrug.

· Trafodwyd y dŵr sydd ar wyneb y ffordd y tu ôl i ffordd yr orsaf. Dywedodd GH nad oedd wedi ei mabwysiadu gan Gyngor Gwynedd  oherwydd ei chyflwr gwael ac felly nad oedd modd cwyno am hyn. 
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 18fed o Dachwedd am 7 o’r gloch yn Ysgol Gynradd Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.
PAGE  
6

